
Introduzzjoni

Din is-silta hija mehuda mill-ktieb Ahmadiyyat Yani Hagqiqi
Islam ta’ Hazrat Mirza Bashiruddin Mahmud Ahmad®™,
Kalifatul-Masih II.

Hazrat Mirza Bashiruddin Mahmud Ahmad™ (1889-1965) gie
elett bhala Kalif u Kap tal-Komunita Ahmadiyya Musulmana
fl-eta bikrija ta’ 24 sena meta I-Komunita kienet ghadha fi-
infanzja taghha u ghenha biex tissahhah ghal aktar minn 50
sena bit-tmexxija spiritwali tieghu, bit-talb, bid-dmija, bid-
dmugh u bit-tbatija tieghu.

Bl-intelligenza fina tieghu, bl-intellett zviluppat tieghu, bil-
kapacita profonda u estensiva fl-istudji u, fuq kollox, bl-gherf
tieghu moghti minn Alla, huwa rnexxielu johloq gabra enormi
ta’ kitbiet, diskorsi, ec¢.

Huwa kellu herga kbira biex iwassal it-taghlim u I-prin¢ipji
genwini tal-I1zlam fl-imhuh u I-qlub tal-membri tal-Komunita.
Huwa xtaq li l-membri jsiru rapprezentanti denji tal-1zlam u
jipprattikaw it-taghlim tal-Izlam fil-hajja ta’ kuljum taghhom.
Fis-silta li gejja huwa jitkellem dwar il-Kuncett Izlamiku ta’
Gvern.

Imam Laiq Ahmed Atif
President Ahmadiyya Muslim Jamaat Malta

F’Isem Alla, Mimli Grazzji, Dejjem Hanin

II-Kunc¢ett Izlamiku ta’ Gvern

“L-Izlam kif jiddefinixxi s-sovran, jew l-Istat?
F’terminologija Izlamika s-sovran jew il-Kalif huwa
dak Il-individwu rapprezentattiv li poplu ta’ nazzjon
jahtar ghall-protezzjoni u s-supervizjoni tal-jeddijiet
tieghu kemm individwali kif ukoll kollettivi. L-IZlam ma
jirrikonoxxi l-ebda forma ta’ tmexxija hlief dik ta’ gvern
rapprezentattiv. 1l-Koran Imqgaddes uza l-kelma Amanat
(fidu¢ja) biex jiddeskrivi I-kuncett Izlamiku ta’ gvern,
jigifieri, il-Kalif jezercita setgha li tkun inghatat lilu
min-nies, u mhux setgha li ha hu stess bil-volonta tieghu
jew li ntirtet minnu bhala jedd mit-twelid. Din il-kelma
wehidha hija bizzejjed biex turi n-natura u s-setghat tas-
sura [zlamika ta’ tmexxija.

[I-Koran Imgaddes ma jitkellimx dwar is-setgha ta’
tmexxija bhala xi haga 1i tghaddi mis-sovran ghas-sudditi,
izda bhala xi haga i tghaddi mis-sudditi ghas-sovran.
Madanakollu, biex napprezzaw sewwa l-kuncett [zlamiku
tal-Istat, huwa necessarju li nikkwotaw il-vers li, fil-



qosor, izda f’termini komprensivi, jiddeskrivi n-natura
u d-dmirijiet tal-hakkiema u tal-mahkumin. Il-Koran
Imgaddes jghid:

“Alla jamarkom biex tafdaw ir-
responsabbilta tat-tmexxija f’idejn dawk
li huma denji taghha, u dawk minnkom
li ssiru mexxejja, ghandhom jirrenjaw
b’mod gust; Alla jwiddibkom b’dak li
huwa eccellenti, tassew Huwa Jisma’
Kollox, Jara Kollox.” [Al-Nisa, 4:59]

Fl-ewwel parti ta’ dan il-vers in-nies ged jinghadilhom
li huwa f’idejhom biex jaghzlu I-mexxejja taghhom, u li
hadd izjed ma jista’ jahtar mexxej fughom, jigifieri, is-
sovranita mhijiex ereditarja u hadd mhu intitolat 1i jsir
mexxej ghaliex inzerta li huwa iben jew l-eredi ta’ hakkiem
precedenti.

[t-tmexxija mbaghad hija definita bhala fidu¢ja prezzjuza
u n-nies huma mwissija biex ma jafdawhiex f’persuna
li mhijiex denja ta’ dik il-fidu¢ja, izda 1li jqieghdu
r-responsabbilta f’idejn xi hadd li jaqdi dmiru sewwa,
b’onesta u b’fedelta.

Imbaghad, il-vers ikompli jghidilna 1i t-tmexxija mhijiex
x1 haga indipendenti fiha nnifisha, izda hija biss tqassim
ta’ poteri bil-ghan li ¢erti drittijiet jigu inforzati u protetti
ghaliex in-nies ma jistghux jinfurzawhom u jharsuhom

b’mod individwali. Ghalhekk, hija fidu¢ja u mhux
proprjeta. 1d-dritt ghall-iggvernar jaga’ primarjament fuq
il-komunita u mhux fuq il-hakkiem.

Dan tal-ahhar, madanakollu, jintqal lilu li 1-awtorita moghtija
lilu hija forma ta’ fidu¢ja u li huwa ma jistax jabbuza jew
Juzaha hazin, u li ghandu jghaddiha lill-beneficjarji, fil-waqt
tal-mewt tieghu, minghajr deterjorament jew diminuzzjoni,
jigifieri, huwa jrid joqghod attent li jipprotegi l-interessi u
d-drittijiet nazzjonali u individwali, u 1i m’ghandu l-ebda
jedd li jnaqgas jew 1hassar xi partijiet minnhom.

[I-mexxejja u l-uffi¢jali mbaghad jinghad lilhom biex
jaqdu d-dmirijiet rispettivi taghhom fl-ogsma taghhom
b’gustizzja u b’fedelta.

Il-vers imbaghad jindika i I-Musulmani se jabbandunaw
din il-forma ta’ tmexxija, u biex jaghmlu bhal popli ohrajn,
jergghu lura ghal forma ta’ ggvernar li hija monarkika
u ereditarja, izda t-twiddiba t’Alla — dik li 1-Musulmani
ghandhom jaderixxu I-forma rapprezentattiva ta’ tmexxija,
jaghzlu l-agwa mhuh biex imexxuhom u jevitaw is-sistema
ereditarja ta’ ggvernar — tforni l-aqwa parir. L-ahhar kliem
tal-vers jindika li Alla ghazel din is-sura ta’ tmexxija
ghaliex Huwa konxju tal-hazen ta’ forom ohra ta’ ggvernar
maghzula mill-bniedem, u ghaliex Huwa sema’ t-talb ta’
dawk 1i soffrew tahthom, u li, ghalhekk, il-Musulmani
ghandhom jac¢c¢ettawha u b’hekk juru 1-gratitudni taghhom
ghall-pjacir 11 Alla ghamlilhom.

Minn dan johrog car li l-forma Izlamika ta’ gvern trid
tkun ibbazata fuq sistema elettiva u rapprezentattiva, u
li s-sovran irid jitqies bhala r-rapprezentant tal-poplu fil-
kapacita kollettiva u mhux individwali taghhom.

IS-SETGHAT U D-DMIRUJIET
TAL-ISTAT IZLAMIKU

Issa se nitkellem dwar il-poteri moghtija u d-dmirijiet
imposti mill-1zlam fuq I-Istat. L-ewwel dmir impost mill-
[zlam fuq I-Istat huwa li dan ghandu jhares u jippromwovi
I-gid u l-interessi morali u materjali tal-poplu tieghu u
huwa responsabbli ghas-sigurta tal-hajja u d-djar tieghu
u ghall-provvediment tan-necessitajiet tal-hajja. I1-Qaddis
Profeta® jghid,

“Kull wiehed minnkom qisu raghaj
u huwa responsabbli ghall-persuni
u l-oggetti li jitqieghdu taht il-kura
tieghu. Is-sovran huwa responsabbli u
jwiegeb ghas-sudditi tieghu, u kull ragel
huwa responsabbli u jwiegeb ghall-
membri tal-familja tieghu, u kull mara
hija responsabbli u twiegeb ghal darha
u ghal uliedha, u kull qaddej huwa
responsabbli u jwiegeb ghall-proprjeta
ta’ sidu li taqa’ taht il-kura tieghu.”
[Bukhari u Muslim]

Dan juri li I-Izlam 1iqis lill-mexxej bhal raghaj 11 jitqieghed
responsabbli ta’ merhla naghag; u li bhalma r-raghaj
huwa marbut li jhares u jipprotegi I-merhla, u jipprovdi
ghall-bzonnijiet kollha taghha—bhal perezempju, jara li
n-naghag ma jimirhux, iharishom mil-lupu li jkun ged ihuf
fil-madwar, jitmaghhom u jaghtthom kenn, ujipprotegihom
mill-pestilenza u lI-mard, huwa d-dmir ta’ Stat [zlamiku li
jhares is-sudditi tieghu minn differenzi interni, dizordni,
irvellijiet u oppressjonijiet u jipprotegihom minn attakki
esterni, u li jipprovdi ghall-bzonnijiet kollha taghhom
materjali u intellettwali—bhal, perezempju, dawk relatati
mat-tahrig, taghlim, sahha, ikel, u kenn u I-bqija.

Dawn huma d-dmirijiet generali ta’ Stat. B’mod partikolari
huwa d-dmir ta’ Stat Izlamiku li jipprovdi ghas-sudditi
kollha tieghu n-necessitajiet tal-hajja, jigifieri, ikel, ilbies
u kenn, il-ghaliex minghajrhom I-istess persuni li I-Istat
ghandu d-dmir 11 jipprotegi ma jistghux isalvaw. Minghajr
ikel suffi¢jenti u kenn l-ezistenza fizika ssir impossibbli,
u ezistenza morali jew soc¢jali mhijiex possibbli minghajr
ilbies adegwat.

EzZempju jew tnejn huma bizzejjed biex juru kif dawn il-
principji generali kienu interpretati u mhaddma fil-prattika
mill-Musulmani tal-bidu. Jiena sostnejt li huwa d-dmir ta’
Stat [zlamiku 11 jipprovdi n-necessitajiet tal-hajja lil dawk
in-nies li mhumiex kapaci jfendu ghalihom infushom.
Dan hu muri sewwa b’inc¢ident li sehh fis-saltna ta’ Hadrat
Umar®, it-Tieni Kalif. Darba wahda 1-Kalif beda jdur bl-

identita tieghu mohbija biex jara jekk in-nies kellhomx xi
ilmenti dwar haddiehor. F’Sarar, rahal madwar tliet mili
’l boghod mill-kapitali, huwa sema’ lil xi hadd jibki. Hu
ra minn fejn gej il-hoss u fil-waqt gie hdejn mara xiha
Ii kienet gieghda madwar borma fuq in-nar u tlett itfal
hdejha 1i kienu ged jibku. Il-Kalif stagsa lill-mara xiha
x’kien l-inkwiet taghhom. Hija wiegbet 11 kienu ilhom ma
jieklu jumejn, u billi hi ma setghetx tipprovdi l-ikel, kienet
poggiet borma vojta fuq in-nar biex iggeghelhom jahsbu
11 I-ikel dalwaqt ikun lest; u b’hekk tressaghom aktar qrib
lejn 1-irqad. Wara dan kollu 1-Kalif rega’ lura Medina.
Huwa kiseb ftit dqiq, butir, laham u tamal, u geghedhom
f’borza. Imbaghad sejjah qaddej u talbu jerfa’ s-sorra ghal
fuq spallejh (tal-Kalif). I1-qaddej ipprotesta mieghu halli
jerfa’ s-sorra huwa stess. “Bla dubju,” wiegeb Umar™, “inti
tista’ ggorrli s-sorra issa, imma min se jgorrli t-toqol tieghi
f>Jum il-Gudizzju?” Dan ifisser li, billi huwa ttraskura
d-dmir tieghu biex jipprovdi ghall-mara u wliedha, 1-uniku
tpattija li seta’ jwettaq kienet 11 jwassal l-ixkora bl-affarijiet
huwa stess lil dik il-mara.

Minhabba li kien assolutament impossibbli biex I-Istat
jiehu hsieb personalment il-bzonnijiet ta’ kull individwu,
beda jsir ¢ensiment fil-pajjizi 1zlamic¢i, u twaqqfet is-
sistema ta’ registrazzjoni tat-twelid u l-mewt. L-iskop
ta’ dawn il-mizuri ma kienx, bhalma huwa l-kaz tal-
jizvojtjawhom. L-informazzjoni li kienet tingabar kienet
tipprovdi stampa cara tal-kundizzjonijiet attwali tan-nies,

u b’hekk I-Istat kien f’pozizzjoni li jghin lil dawk il-
persuni li kien jisthoqqilhom ghajnuna mill-Istat.

Izda, filwaqt li I-IZlam jamar biex wiehed jghin lill-foqra,
huwa jikkundanna l-ghazz u I-letargija. Ghalhekk 1-ghan
tal-benefic¢)i tal-Istat ma kienx biex wiehed jinkoraggixxi
l-ghazz. Saru biss ghal kazijiet 1i verament kellhom bzonn.
In-nies kienu mhegga biex jahdmu ghall-ghajxien taghhom u
ma kinux jithallew jittallbu. Hadrat Umar™ darba ra persuna
tittallab li kellha maghha borza dqiq. I1-Kalif hadlu din il-
borza dqiq, battalha quddiem xi1 igmla, dar lejh u qallu, “Issa
tista’ tittallab.” Huwa mnizzel 1i t-tallaba kienu sfurzati mill-
Istat biex jaqilghu l-ghajxien taghhom bix-xoghol.

It-tieni dmir tal-Istat huwa li jipprovdi amministrazzjoni
misthoqqa tal-gustizzja. L-Izlam ghamel provvedimenti
ddettaljati f’dan il-qasam. L-imhallfin huma ordnati li
Jjamministraw il-gustizzja minghajr biza’ jew pjaciri.
Huma pprojbiti milli jixxahhmu jew jagixxu fuq
rakkomandazzjonijiet, u n-nies huma pprojbiti milli
jxahhmu jew jaghmlu rakkomandazzjonijiet lill-imhallfin.
Huwa miktub li kull kaz ghandu jigi dec¢iz fuq id-
dikjarazzjonijiet u fuq l-evidenza tal-kaz. Ir-responsabbilta
tal-provi taqa’ fuq il-kwerelant jew min jaghmel l-ilment,
izda l-konvenut jew l-akkuzat, fl-assenza ta’ provi
konkluzivi, jista’ jinheles minn akkuza prima facie billi
jiddikjara l-innocenza tieghu bil-gurament. L-imhallfin
huma mhegga biex jgharblu l-evidenza ta’ kull xhud
b’referenza ghall-karattru u I-antenati tieghu.

Huwa miktub li I-imhallfin ghandhom ikunu kwalifikati u
kapaci li jwettqu d-dmirijiet tal-uffic¢ju taghhom. Decizjoni
gudizzjali ghandha tigi accettata bhala finali, ghax,
ghalkemm I-imhallfin, bhall-bnedmin I-ohra kollha, jistghu
jizbaljaw, l-argumenti jridu jinhallu mill-bnedmin u jrid
ikun hemm tmiem ghal-litigazzjoni. Persuna li tirrifjuta li
taccetta decizjoni gudizzjali ma tistax titqies bhala cittadina
Musulmana ghaliex tkun fixklet [-operat shih tal-gvern.

L-istituzzjoni tal-Muftis jew guristi twaqqfet biex
tipprovdi informazzjoni lill-foqra u lill-injoranti dwar il-
jeddijiet taghhom. 1zda gurist seta’ jinhatar biss mill-Istat,
u l-ebda proxxmu, bravu kemm hu bravu, minn jeddu, ma
seta’ jaghti pariri lin-nies fuq id-drittijiet legali taghhom.

L-Istat huwa responsabbli mill-ezekuzzjoni tas-
sentenzi maqtugha mill-imhallfin, u l-ebda favur jew
diskriminazzjoni ma jistghu jigu implimentati biex dawn
jitwettqu. 11-Qaddis Profeta™ kien qal li jekk bintu stess
tinstab hatja, perezempju, ta’ serq, huwa ma jahsibhiex
darbtejn biex jimponi fugha I-kastig li jkun inghatalha bil-
ligi. Hadrat Umar™ innifsu kien sawwat bil-frosta lil ibnu
bhala kastig ta’ reat li kien wettaq.

Dmir iehor tal-Istat huwa li jipprotegi l-unur u s-sigurta
tal-pajjiz. [I-Musulmani huma ordnati fil-Koran Imqaddes
biex iharsu I-fruntieri taghhom u 1i jqieghdu rgiel
b’sahhithom biex jiddefenduhom, kemm fil-gwerra kif
ukoll fi zmien ta’ paci.

Dmir iehor tal-Istat huwa li jippromwovi s-sahha pubblika.
[1-Koran Imgaddes jordna lill-Qaddis Profeta® biex jevita
kull impurita spiritwali u fizika. Ghalhekk, huwa d-dmir
ta’ Stat [zlamiku 11 j7zomm it-toroq, il-moghdijiet u postijiet
pubbli¢i ohra ndaf. [1-Qaddis Profeta® kien jordna lid-
dixxipli tieghu biex joqtlu I-klieb 1i jiggerrew fit-toroq
ghax dawn kienu jimirdu u jweggghu lin-nies.

Dmir iehor tal-Istat huwa li jrid jipprovdi mezzi ghall-
edukazzjoni nazzjonali. Meta ddeskriva d-dmirijiet u
x-xoghlijiet tal-Qaddis Profeta®, il-Koran Imqaddes stqarr,
“Dan il-Profeta® se jghallimhom il-Ktieb u 1-filosofija li
hemm fih.” Il-ktieb hawnhekk ma jfissirx biss il-Koran
Imqgaddes, izda jinkludi x-xjenzi kollha, u t-taghlim,
imsemmi fil-Koran Imqgaddes; perezempju, I-astronomija,
il-matematika, il-botanika, iz-zuwologija, il-medicina,
l-istorja, l-etika u I-bqgija. I1-Qaddis Profeta®® jghid:
“L-akkwist tal-gharfien huwa dmir ta’ kull Musulman.”
Huwa ta attenzjoni partikolari lill-istruzzjoni sistematika
tal-poplu. Fil-battalja ta’ Badr, il-Musulmani qabdu xi
prigunieri li kienu jafu jagraw u jiktbu. I1-Qaddis Profeta*®
offra 11 jehlishom bil-patt li jharrgu lit-tfal Musulmani fi-
oqsma tal-qari u I-kitba.

Dmir iehor tal-Istat huwa 1i jassisti lil dawk in-nies li
ghandhom hiliet f’xi arti jew snajja’, izda m’ghandhomx
il-mezzi biex ikomplu jitharrgu. II-Koran Imqaddes jordna
li dawn in-nies jinghataw l-ghajnuna mill-fondi pubbli¢i.

Huwa d-dmir ta’ Stat [zlamiku 11 jistabbilixxi u jzomm
il-pac¢i u l-ordni fit-territorji tieghu. Dan id-dmir huwa
mnizzel fil-Koran Imqgaddes 1i jéanfar bil-qawwi lil dawk
li jippromwovu d-dizordni u l-inkwiet, u jistqarr 1i dawk il-
mexxejja li bit-traskuragni taghhom joholqu I-konfuzjoni
u l-oppressjoni ghandhom iwiegbu ghall-imgiba taghhom
quddiem Alla. 11-Qaddis Profeta™ stqarr li Stat Izlamiku
ikun ideali meta dan ikun gvern li fit-territorji tieghu
mara tista’ tivvjagga fit-tul wehidha, mhux akkumpanjata,
minghajr ma tiltaga’ mal-ebda periklu.

Dmir iehor tal-Istat huwa li ghandu jirranga ghall-akkwist
ta’ provvisti li jistghu jkunu mehtiega min-nies. Fil-bidu
tal-kalifat il-Kalifi kienu jaghmlu hilithom biex jaraw
li dan id-dmir ma jigix traskurat. Matul iz-Zminijiet ta’
skarsezza kienu jitqassmu biljetti ta’ razzjon biex in-nies
ikunu jistghu jixtru I-bZonnijiet mill-imhazen tal-gvern.

Dmir iehor moghti lill-Istat huwa l-manutenzjoni tat-toroq
u I-moghdijiet biex jithaffu I-komunikazzjoni u l-ivvjaggar.
Fl-ewwel jiem tal-Izlam, meta ma kienx hemm vetturi, u
n-nies kienu jimxu jew jirkbu, I-inqas wisa’ ta’ triq kien
deciz ghal ghoxrin pied, dan biex it-toroq ikunu wesghin u
miftuhin. [llum il-gurnata meta ged jizdied sewwa t-traffiku,
it-toroq ghandhom ikunu proporzjonalment usa’.

Huwa wkoll id-dmir tal-Istat li jissorvelja l-morali tal-
poplu u li jara li jtejjeb il-livell morali tan-nies bis-sahha
tal-edukazzjoni u t-taghlim.

Fl-ahhar nett, huwa d-dmir tal-Istat li jgholli 1-livell tan-
nies, jigifieri, 1i jadotta kull mezz possibbli ghall-avvanz
taghhom. Dan jinkludi l-propagazzjoni ta’ xjenzi godda,
it-theggig tal-ispirtu ta’ investigazzjoni u ricerka, is-
soluzzjoni ta’ problemi godda so¢jali u l-bgija.”

U Ahmadiyyat Yani Hagqiqi Islam, Anwarul-Uloom, vol. 8, p. 291-300, gie
ppubblikat minn Nazarat Nashro-Ishaat, Qadian, f1-2008; Ahmadiyyat or the True

Islam, p. 264-277

“Thelslamic Concept of Government.” Thisis a Maltese
translation of the writing taken from Ahmadiyyat Yani
Hagqiqgi Islam written by Hazrat Mirza Bashiruddin
Mahmud Ahmad', Khalifatul-Masih II.

